
MÁLEFNI: Lagafmmvarp. Umsögn. Þskj. 255, 228. mál 123.
löggjafarþings. Tryggingargjald. Lækkun á gjaldstigi ef 
samið er um aukna tryggingarvernd.

Með bréfi, dagsettu 27. nóvember sl., óskið þér umsagnar embættisins um 
ofangreint þingmál.

Hér er um að ræða stjómarfrumvarp sem mun leiða af sér, ef samþykkt verður, 
breytingu á gjaldtöku tryggingagjalds hjá launagreiðendum. Lækkar gjaldstig í 
hlutfalli við greitt mótframlag þeirra til lífeyrissjóða.

Tryggingagjaldið er í eðli sínu byggt upp sem einfaldur afdráttarskattur og 
leggst á útborguð laun og starfstengd hlunnindi. Gjaldið hefur að geyma ýmis 
afbrigði í aðild og skattstofni. Er þannig mismunun milli atvinnugreina í 
gjaldstigi sem og tekjutegunda varðandi gjaldtöku.

Sú tilhögun sem frumvarpið gerir ráð fyrir er í ýmsum atriðum frábrugðin 
öðmm undanþágum í gjaldstofninum. Byggir hún á þeirri meginforsendu að 
samningur um viðbótarspamað sé gerður við, annars vegar lífeyrissjóð, eða 
annan bæran aðila, en hins vegar við launagreiðanda um greiðslu á svokölluðu 
mótframlagi. Þess verður að vænta að samingar þeir sem hér um ræðir verði í 
föstum farvegi og að framkvæmd verði ömgg skráning á öllu er þeim viðkemur.

Ríkisskattstjóri telur að þó e.t.v. sé ekki heppilegt að flækja um of framkvæmd 
álagningar með frávikum og undanþágum að unnt sé að fara eftir þeim reglum 
er fmmvarpið gerir ráð fyrir án þess að riðla um of núverandi fyrirkomulagi á 
töku tryggingagjalds.

Forsenda þess að slíkt takist er þó öflugt upplýsingastreymi og ömggt 
utanumhald á upplýsingum.

Eins og fram kemur í greinargerð með fmmvarpinu er fyrirhugað að hin nýja 
skipan komist á um næstu áramót. Lítill sem enginn tími er því til 
undirbúnings. Nauðsynlegt er að launagreiðendur hafi nokkum fyrirvara á til að 
breyta og aðlaga launakerfi sín og greiðslufyrirkomulag gjalda á þann veg að 
tekið verði tillit til innborgunarsamninga þeirra við launamenn og þá lækkun á 
tryggingagjaldi sem slík innborgun hefur í för með sér.

Þarf skráning um þetta að vera skýr og aðgengileg. Jafhframt þurfa 
móttakendur greiðslna, lífeyrissjóðir, bankastofnanir og tryggingafélög að vera í 
stakk búnir að veita skattyfirvöldum upplýsingar sem byggja má eftirlit með 
kerfinu á. Skattyfirvöld þurfa einnig að leggja í verulega vinnu. Breyta þarf 
eyðublöðum og upplýsingakröfum x launabókhaldi launagreiðenda.

Með öflugu upplýsingastreymi og samvinnu skattyfirvalda við þá aðila aðra sem 
að málinu koma ætti hin nýja skipan á gjaldtöku að geta komist á eins og 
áformað er.

Slíkt kostar þó aukna vinnu og krefst Qárúláta vegna breytinga á 
upplýsingakerfinu. Telur ríkisskattstjóri að áætlun sú er fram kemur frá 
fjárlagaskrifstofu um kostnaðarauka ríkissjóðs sé vægast sagt afar varkár og í 
lægra lagi, Vill ríkisskattstjóri því gera fyrirvara um þá áætlun og telur hana 
ekki raunhæfa miðað við kostnað við hugbúnaðargerð og aukna úrvinnslu 
skattgagna. Áætlun um kostnað liggur þó ekki fyrir á þessum tímapunkti.

Sem fyrr greinir er skammur tími til stefnu en gjaldákvörðun samkvæmt 
frumvarpinu ætti að geta fallið að núverandi tilhögun við ákvörðun 
tryggingagjalds í staðgreiðslu sem og við endanlega álagningu þess að tekjuári 
liðnu.

